
takedrekedra

yakai ku lrulai ka sauwalai, malilisi tuhamuhu, madalame hivu Ki
umase, madalame kauhiva ku Iremea, madalame pangicaeme kalisi Ki
umase, latualrawnga. yakai la avaivai, ku tamaini labai iniya ku
yalwalumasa ka sakedrekedre. lakitubi iniya myaikai, kusu ka lalakeli, sana
kikelasu ku lisia si apihivu, malra ku ea ku sakedrekedre kedrekedre pikai ki
sahavadra.

ki samakavale, kwani lrulai wakedrekedre ku matulrulu si pitu ku
sakedrekedre pikai ki sahavadra. sa ngilribatenga ku nitahadramaha, ki
vaivai ku pikaini ki sahavadra kedrekedre ka sakedrekedre, ahwa
mukivalavala abekela, wathingalenga ngihahuthuku ku lisia,
lapulringalringau pugathimi, lu ngihahuthuka ku lisia mapadudulru ki
amalra ku sakedrekedre kedrekedre pikai ki sahavadra. lakai la avaivai,
kwani lrulai ngiathathingale, wadulrunga huthuku ku lisianeini si kai
putaluvaivai, wadulrunga makakalrale kai kedrekedre ku sakedrekedre pikai
ki sahavadra. la alra idra tedra ka sakedrekedre suaulri bwai ki tamaini.

kwani tatami langibalre myaikai, twalai kai asasaa sana dulrusu

ngihahuthuku ku lisianesu, sanadulrusu malra idra naiahivuanesu ki umase

Irede puadringi ki bahange, patwaladha ki sahavadra mutuluthu ku ea ku
sakedrekedre. sangilribatenga ku nimakapiyala, kwani lrulai peaelaela ki
tamaini, mwatuluthunganaku demedeme ku sakedrekedre. la iluku ki
tamaini pacaele.

latubalre kwani tamaini, lalakeli, matiakihagai tuhamuhu, athingala ku
tasidanesu, patengatenganesu ka wadulrunga ngihahuthuku ku lisianesu,
huthuku ku sahivuanesu ki umase. ai, cela ikai sahavadra, lulutanenga ki
takikedrekedra ki sakedrekedre, duadulanenga kadrua ku tailrepenga
ngialrau ku natangimiya.

amani ku athingalanesu, sana kalisia ngivale ki umase, sana kauhiva ku
Iremea si ku ngialisia ku vaga, ngiavalesu pakadula ki umase. ki bilrila ani
tumatumanemadu nau cakupu miya makucingalre, kuadra takadula ai
pasuhuana ku bakici, miaikai tangimiya ki sahavadra, lakuni kadrua madu

ka wacapange kalisi Irelreme ki umase.

